
Materion Ariannol

Diweddaru 2023

graddfa ganolig neu uchel elfen ofal y Lwfans Byw I'r Anabl.
elfen byw bob dydd y Taliad Annibyniaeth Bersonol,
Lwfans Gweini,
Lwfans Gweini Cyson, neu
Taliad Annibynnol y Lluoedd Arfog.

Budd-daliadau

Efallai eich bod chi neu’r person yr ydych yn gofalu amdano yn gymwys i dderbyn
cymorth ariannol yn dibynnu ar eich oedran, eich anghenion a’ch incwm.

Mae budd-daliadau’n gymhleth iawn, felly byddai’n ddoethach ceisio cyngor gan
sefydliadau megis Cyngor ar Bopeth, Age Connects, neu eich Hyb lleol os ydych yn byw
yng Nghaerdydd.  Mae’r Adran Gwaith a Phensiynau hefyd yn cynnig cymorth ar-lein ar
www.gov.uk.

Lwfans Gofalwr

Os ydych yn gofalu am rhywun sy’n wael neu sydd ag anabledd difrifol, ac felly ddim yn
gweithio na’n astudio llawn amser, efallai y cewch Lwfans Gofalwr. Mae’n rhaid i chi fod
yn 16 oed ac yn gofalu amdanynt am o leiaf 35 awr yr wythnos. Mae’n rhaid i’r person yr
ydych yn gofalu amdano dderbyn un o’r canlynol:

Gallwch hawlio’r Lwfans Gofalwr ar-lein yn www.gov.uk/carers-allowance.

Amddiffyn eich pensiwn

Mae swm Pensiwn y Wladwriaeth yr ydych yn ei gael yn dibynnu ar y cyfraniadau
Yswiriant Gwladol a dalwyd gennych ac unrhyw rai sydd wedi’u talu i chi. Os ydych yn
gofalu am berson, gallwch fod yn gymwys ar gyfer credyd gofalwyr Yswiriant  Gwladol.
Mae’r credydau hyn fel arfer yn cael eu talu’n awtomatig os ydych yn cael Cymhorthdal
Incwm neu Lwfans Gofalwr.



mae rhagor o wybodaeth ar www.gov.uk/carers-credit
neu dros y ffôn 0800 731 0297

fyw efo’r person yr ydych yn gofalu amdano,
cynnig gofal i rywun heblaw am eich partner neu’ch plentyn (dan 18 oed),
cynnig gofal am o leiaf 35 awr yr wythnos, a gofalu am berson sy’n derbyn un o’r canlynol:

Lwfans Gweini,
graddfa ganolig neu uchel elfen ofal y Lwfans Byw I'r Anabl, neu
Unrhyw un o gyfraddau elfen Byw Bob Dydd y Taliad Annibyniaeth Bersonol.

Os nad oes modd i chi gael Lwfans Gofalwr ond eich bod yn gofalu am o leiaf un person am o
leiaf 20 awr yr wythnos, gallwch wneud cais am Gredyd Gofalwr wythnosol tuag at eich
pensiwn.

Budd-dal Tai

Os yw’r person yr ydych yn gofalu amdano’n hawlio Budd-dal Tai, ac os ydych chi’n aros dros
nos yn y cartref yn aml, efallai y gallant hawlio am ystafell wely ychwanegol.

Os ydych chi’n hawlio Budd-dal Tai, efallai y bydd y swm yr ydych yn ei dderbyn yn cael ei
gynyddu os ydych yn derbyn Lwfans Gofalwr. Cysylltwch â’ch Cyngor lleol i ddarganfod mwy.

Gostyngiad y Dreth Gyngor

Mae’r Dreth Gyngor yn seiliedig ar ddau oedolyn yn byw mewn eiddo. Mewn rhai  
amgylchiadau, efallai y bydd person yn cael ei ddiystyru at ddibenion y Dreth Gyngor. Os mai
dim ond un oedolyn sy’n byw yn yr eiddo sydd heb ei ddiystyru, gallai disgownt o 25% fod yn
berthnasol. Un o’r categorïau o bobl all gael eu diystyru yw gofalwyr.

Er mwyn bod yn gymwys fel gofalwr parthed y Dreth Gyngor, mae’n rhaid i chi:

Gallai person fod â mwy nag un gofalwr ac os yw pawb yn yr eiddo, gan gynnwys y person sy’n
derbyn gofal, yn cael eu diystyru (e.e. os oes ganddynt nam difrifol ar y meddwl), gall
gostyngiad o 50% fod yn berthnasol.

Os ydych yn meddwl y gall hyn fod yn berthnasol i chi, cysylltwch â’ch swyddfa Dreth Gyngor
leol.

Grantiau

Efallai y byddwch yn gallu cael cymorth ariannol gan elusennau a sefydliadau elusengar sy’n
cynnig benthyciadau a grantiau i helpu pobl i dalu am eitemau a gwasanaethau. Gallwch hefyd
gael cymorth gan eich Undeb Credyd lleol, cydweithfa ariannol nid er elw lle gallwch gynilo
arian a chael mynediad at fenthyciadau cost isel. Mae gwybodaeth am y grantiau sydd ar gael
gan elusennau a sefydliadau ar gael yn adran Rheoli’ch Arian ar www.dewis.cymru/adults

